
				இப்பக்கம் மெய்ப்பு பார்க்கப்படவில்லை
{ } { - கம்பர்
ஐயருண் மருங்குல் நங்கை
அஃதுரை செய்ய ஐயன் செய்வனென் றமைய நோக்கித்
தெளிவடைச் செம்மல் செப்பும் வெய்யவல் அரக்கர் வஞ்சம்
விரும்பினார் வினையிற் செய்த கைதவ மானென் றண்ணல்
காணுதி கடையின் என்றான்.
மந்திரத் திளையோன் சொன்ன
வாய்மொழி மனத்துக் கொள்ளான் சந்திரற் குவமை சான்ற
வதனத்தாள் சலத்தை நோக்கிச் சிந்துரப் பவளச் செவ்வாய்
முறுவலன் சிகரச் செவ்விச் சுந்தரத் தோளி னானம்
மானினைத் தொடர லுற்றான். இக் களத்தின்கண் தன்னேரில்லாத் தலைமைப் பாத்திரமான இராமபிரானைக் கூடக் கம்பர் திறனாடக் காண்கின்றோம். எப்பாத்திரம் ஆயினும் பிழை செய்யின் சுட்டிக் காட்டுவதே நேர்மை. அப்பிழை காப்பிய நீட்சிக்குத் துணை செய்தாலும் கூட, நீட்சிக்குத் துணை செய்கின்ற ஒரு காரணத்தால், செயலை நேரிது என்று சொல்லலாமா? இராவணன் சீதையைக் கவர்ந்து ஓடுவது காப்பிய ஒட்டத்துக்கு இன்றியமையாததாயினும் அவன் காமச்செயல் கயமைச் செயல் அல்லவா? காசில் கொற்றத்து இராமன்கதையை ஆசைபற்றிக் கம்பர் பாடினாலும் செய்த குற்றத்தைக் குணம் என்று எப்படிக் கூறமுடியும்? யார் செய்யினும் குற்றத்தைக் குற்றம் எனவும் குணத்தைக் குணம் எனவும் சுட்டும் புலவனே மன்பதைப் புலவன் ஆவான். வாழும் மக்கட் குலத்தை முன் வைத்துப் பாத்திரங்களின் செயல்களைத் திறன் காணவேண்டும். மன்னாயப் பார்வையோடு பாத்திரத்தைப் பாடாது. பாத்திரத்துக்கு மன்குலத்தை அடிமைப்படுத்துபவன் போலிப் புலவனேயன்றி மன்னாய வேலிப் புலவன் ஆகான். காப்பிய நோக்கில் ஆராய்ந்தால், புலமைக் கம்பர் இராமனுக்கு அடிமை யல்லர். -
ஆயிடை அன்னம் அன்னாள்
அமுதுகுத் தனைய செய்ய வாயிடை மழலை யின்சொற் கிளியினிற் குழறி மாழ்கி

